
Woisch Du, wois i wieʼs kommt?  
Woisch Du, wois i wieʼs kommt? 
au wenn Du nett mogsch, was Dir Dai Leba gibt. 
Woisch Du, wois i wieʼs kommt? 
 
Früh scho en dʼr Schual hemʼr gʼlernt zom Lesa, woisch Du, wois i wieʼs kommt? 
Alle Mann vorrann, mʼr lernt fürs Leba,   dʼr Letschde beisst der Hond. 
 
Oft hab i mir denkt, was soll der Scheiß,   woisch Du, wois i wieʼs kommt? 
Doa was aim gsagt wird, isch a hoher Preis,  dʼr Letschde beisst der Hond. 
 
Sie sagat: ja ja so so, ja ja so so,    woisch Du, wois i wieʼs kommt? 
Die Welt isch groß, die Welt isch round,   dʼr Letschde beisst der Hond. 
 
Auf oimal war i gross, was mach i bloß?   Woisch Du, wois i wieʼs kommt? 
Elles ausprobiert, vieles ging ent Hos.   Dʼr Letschde beisst der Hond.                             
 
Vieles hab i gschafft, hab mi fertich gʼmacht,  woisch Du, wois i wieʼs kommt? 
Lang hann i mi gʼsonnt, doch jetzt wirdʼs Nacht. Dʼr letschde beisst der Hond. 
 
Ond alle: ja ja so so, ja ja so so,    woisch Du, wois i wieʼs kommt? 
Die Welt isch groß, die Welt isch round,   dʼr letschde beisst der Hond. 
 
Alle senget: ja ja so so, ja ja so so,    woisch Du, wois i wieʼs kommt? 
Die Welt isch groß ond der Ball isch round,  dʼr letschde beisst der Hond. 
 
Racka zacka zieh 
 
Wenn dʼr Arsch zu schnappt, is romm des Leba, woisch Du, wois i wieʼs kommt? 
Elle werdet jammera ond für mi beta,   dʼr letschde beisst der Hond. 
 
Isch nett besonders viel, was von oim bleibt.  Woisch Du, wois i wieʼs kommt? 
Mʼr bleibt bloss en de Köpf von seine Fraind.  Dʼr letschde beisst der Hond. 
 


